Supliches – 3a Domënia de Pasca Aaaa
Dî y nosc Pere,
i festejun Gejú, to Fi, che é ressorí, che vir y che ti é comparí ai discepui. 
I periun ch’al sides ince incö danter nos.
Te so inom te periunse y al’invocaziun „Signur, Gejú Crist“ respognunse: 
„Láscesse sintí che t'es danter nos.“
1) I periun por la Dlijia:
Scinchi ai credënc che critichëia y che oress reformé la Dlijia le füch y le fle de to Spirit Sant. 
(chît) Signur, Gejú Crist – Láscesse sintí che t'es danter nos.
2) I periun por i cristians che vir te n monn che á püch interes por la fede,
ch’ai ais le coraje da baié cun d'atri dla forza y dla speranza ch’ai ciafa da süa fede. (chît) 
Signur, Gejú Crist – Láscesse sintí che t'es danter nos.
3) I periun do la scincunda dl'Eucaristia: 
che to corp ch'i ciafun da tüa mësa,  
devëntes te nos pan de vita por la jënt che vir tla fan y tla meseria. (chît) 
Signur, Gejú Crist – Láscesse sintí che t'es danter nos.
3) I periun do la pesc:
che tüa audanza de pesc vëgnes aldida y tuta sö dai regnanc di paisc en vera (chît) 
 Signur, Gejú Crist – Láscesse sintí che t'es danter nos.
5) I periun por chi che vir amesa la mort, maraties, desdruziun y desperaziun:
che süa fede i dëides da confidé tl amur inanter la jënt y tla misericordia de Dî. (chît)
 Signur, Gejú Crist  – Láscesse sintí che t'es danter nos.
6) I periun do bun tëmp:
che ciampoprá y bosć ciafes dal cil la plöia ch'ai adora da se romëte, da florí y da crësce
(chît) Signur, Gejú Crist  – Láscesse sintí che t'es danter nos.
Bel Dî,
te Gejú Crist nes este daimpró. 
Tres ël nes scíncheste speranza y vita nöia tl Spirit Sant, 
te chël ch’i te laldun y te dijun dilan sëgn y dagnora.
Amen. 
ACLAMAZIUNS - KYRIE
Signur Gejú Crist, tö i es jü pormez ai discepui che ê desconsolá y dejorientá
Kyrie eleison
Signur Gejú Crist, tö i es aparí ai discepui sciöche ressorí 
y ai á podü odëi y sintí che tö vires.
Láscesse ince nos dí dadalt che tö vires.
Christe eleison
Signur Gejú Crist, to Spirit nes dëida ince nos da tó sö tüa buna noela y da la dé inant 
Kyrie eleison
